Intervención da concelleria de Facenda e Orzamentos, Rosa Fernández Somoza, no pleno ordinario de abril, dando conta do decreto de liquidación do presuposto de 2009, no que salienta que o Concello foi quen de acadar un aforro corrente de máis de seis millóns de euros
Tal e como establece a norma hoxe damos conta a este pleno do decreto da liquidación do orzamento do ano 2009. Tentarei explicitar os datos da liquidación por unha banda e explicarei os aspectos relativos ao cumprimento da estabilidade orzamentaria. Os datos que arroxa a liquidación son os seguintes:
EN CANTO Á EXECUCIÓN DE INGRESOS:
Das previsións totais de ingresos de 169.820.208,12€ recoñecéronse dereitos por importe de 116.713.114,26€, é decir presenta un nivel de execución global do 68,73%. Se desglosamos por Ingresos correntes e operacións de capital veremos como o nivel de excecución é sustancialmente diferente.

Ingresos correntes: 

Os ingresos presupostados de carácter corrente ascendían a 99,9 millóns de euros.

Do total de dereitos recoñecidos 85,9 millóns correspondense con ingresos correntes presentando o seguinte nivel de execución:
Capítulo I: (IBI, IAE, Plusvalias, vehículos, etc) o grao de execución é do 98,91%.

Capítulo II (IVE, ICIO, Impostos especiais) e capítulo III que presentan un grao de execución do 62,5% aproximadamente. A baixada máis importante das liquidacións correspondense aos impostos indirectos e as taxas e outros ingresos, sendo o imposto de construccións e a taxa por licencias urbanísticas os que sofren a maior baixada sobre os ingresos previstos. Aínda así o nivel de execución do total dos ingresos correntes foi do 85,95%.

Polo que respecta as operacións de capital cabe destacar que non se materializaron ingresos derivados da enaxenacion de parcelas por importe de 6 millóns 670 mil euros que tiñan como destino o financiamento de gastos de capital afectados reflexados no anexo de inversións do presuposto de 2009 pero que non xeneran déficit, se non que se trata de investimentos que non se puideron materializar.

NO RELATIVO AOS GASTOS

Cómpre dicir que o nivel de execución do gasto en termos globais foi do 70,16%. Esta porcentaxe desagregada en Operacións correntes e operacións de capital presentan un estado de execución desigual:

Gasto Corrente:
A contención do gasto corrente sobre o previsto contivo finalmente o déficit orzamentario sen que dificultase a realización de investimentos. O aforro mais importante no estado de gastos correspondeuse co capítulo I e o capítulo II. 

O nivel de execución supera o 92%. Os datos presentan un nivel de aforro en gasto corriente de 6,6 millóns de euros sen olvidar que se asumiron case 3 millóns de euros en recoñecementos extraxudiciais de débedas.
Polo tanto, sobre as operacións correntes do ano 2009, comparando os dereitos recoñecidos netos coas obrigas recoñecidas netas temos un saldo positivo de operacións correntes por importe de 6.635.885,18€.

En operacións de capital o nivel de ejecución foi do 47,63%.

A materialización de investimentos acadou a cifra de 32,5 millóns de euros, cifra que se eleva ata 39,5 millón se falamos de gastos comprometidos en fase de execución a 31 de decembro de 2009.
O destiño do noso presuposto de gastos foi, entreoutros o seguinte:
· O 18%  do noso presuposto foi destinado ao mantemento e conservación dos servicios como parques, xardíns, limpeza viaria, alumeado, etc). e posibilitou a adecuación dos parques de Vidán, San Lázaro, Cancelas, Villestro, Alameda ou Salgueiriños; as melloras na red de saneamento e abastecemento en Pontepedriña, Meixonfrío, Almaciga e Rueiro de Figueiriñas entreoutros incluso a renovación do alumeado na Alameda. 
· Gastamos o 15% do total en infraestructuras, que nos permitiu actuar nas ruas do ensanche vello, García Prieto, Sanchez Freire, Pontepedriña, Fontiñas. Remodelamos o contorno do hospital e fixemos a conexión coa Avda. Barcelona e puxemos a dispoción da veciñanza a casa do asociacionismo.
· O fomento da cultura e do deporte base, a promoción do deporte profesional así como a adecuación e acondicionamento de 9 centros socioculturais, a conservación e o mantemento das nosas instalacións deportivas incluindo a mellora do Polideportivo Quiroga Palacios, consumiron o 12%.
· Compostela precisou que o 8% do gasto de 2009 se adicase á seguridade cidadá e a protección civil na que se fixo un importante investimento para a adecuación das instalacións.
· As axudas as familias, as bolsas de comedor, a loita contra o absentismo escolar, as atencións benéficas, a posta en marcha da gardería do Polígono do Tambre, as obras de mellora nos 14 centros escolares, as actividades dirixidas á mocidade supuxeron un 7% do noso gasto.
· 14.000 usuarios do transporte público entre minusválidos, cidadáns sen recursos, maiores de 65 anos, a ampliación das líneas a incorporación de novos vehículos supuxeron un gasto superior aos 3,5 millóns de euros.
· Os investimentos no casco histórico, as actuacións na Rua do Olvido, en Trinidade, Belvís, as axudas a rehabilitación de establecementos e vivenda fixeron que hoxe sexa un modelo recoñecido mundialmente aos que este ano lle adicamos un 3% do noso presuposto.
RESULTADO ORZAMENTARIO
O resultado orzamentario, é dicir a diferencia entre dereitos recoñecidos netos e obrigas recoñecidas netas é de -2.432.000,00€ antes de axustes. Unha vez consideradas as desviacións de financiamento positivas e negativas (e dicir, as cantidades ingresadas das que non se executou o gasto e as cantidades de gasto executado sen ter recibidos os ingresos que se derivan dun desacompasamento anual entre os ingresos afectados e os gastos) dan un resultado orzamentario axustado de -813.316,11€.
REMANENTE DE TESOURERIA

Con respecto ao Remanente de Tesourería, é dicir o resultado de sumar os fondos líquidos mais o dereitos pendientes de cobro menos as obrigas pendientes de pago por todolos conceptos, tanto de exercicio corrente como de cerrados, este resultado arroxa un saldo de 20.811.243,82€.

A determinación do Remanente de Tesourería para gastos xerais está condicionado polos saldos de dúbidoso cobro que suman a cantidade de 4 millóns 572 mil euros e polo exceso de financiación afectada que para o ano 2009 e que importa a cantidade de 17,136 millóns dando como resultado un REMANENTE DE TESOURERÍA PARA GASTOS XERAIS DE -898.531,08€.
O resultado negativo do exercicio, derivado da baixada dos ingresos correntes produce un efecto inmediato na cuantificación do remanente de tesourería negativo. 
Os saldos de dúbidoso cobro están calculados cun criterio conservador, é dicir do importe total de remanentes de tesourería (20,811 millóns) reservánse 4 millóns 572 mil euros por si non se materializan.

O importe do exceso de financiamento afectado, que suma 17,136 millóns de euros supón unha reducción do 15,9% respecto ao do ano 2008. Deste total soamente 510.089,99€ corresponden a proxectos do exercicio 2009 e o resto dos proxectos de gasto proceden de exercicios anteriores.  Esta situación ven provocada por que a liquidación de dereitos e a recaudación dos mesmos vense producindo a distinto ritmo temporal que o recoñecemento das correspondentes obrigas o que orixina desviacións de financiación.
ESTABILIDADE ORZAMENTARIA E CUMPRIMENTO DO PEF
O descenso do nivel de aforro corrente pola desviación producida nos ingresos ordinarios, non compensada na súa integridade ca contención dos gastos correntes  situou o aforro bruto en 6,6 millóns de euros, isto xunto coa desviación dos niveis de recadación de ingresos a 31/12/2009 sobre os dereitos recoñecidos, dos que unha parte substancial corresponden ao imposto de construccións, instalacións e obras e licencias urbanísticas teñen efectos importantes na necesidade de financiamento do Orzamento en termos SEC. Estos efectos se unen aos que xa fundamentaron o plantexamento do vixente PEF: as desviacións de financiamento afectado e consecuente incorporación de remanentes de crédito financiados con remanente de Tesourería afectado. 

A previsible variación no ritmo do crecemento dos ingresos previsto no PEF, como consecuencia da incidencia do Ciclo económico actual, así como a baixada tanto nos impostos como nas transferencias estatais non condicionadas,  agrava esta situación de desequilibrio. 

Por último, a existencia dun remanente de tesourería negativo no exercicio fai necesario proceder a adoptar as medidas establecidas no TRLFL sobre o “saneamento do remanente de tesourería negativo para gastos xerais “ que aflora ao 31 de decembro do 2009.

En termos estrictamente orzamentarios, o saldo non financieiro consolidado a 31/12/2009 foi de -5.704.718,25€. Non debemos esquecer a este respecto, que excepcionalmente neste ano autorizouse unha tolerancia de déficit do 5,17% dos ingresos non financieiros para as entidades locales que no noso caso sería 5.581.386,95€.

Esta situación excepcional deberá terse en conta a hora da modificación do PEF, motivando que se adopten medidas de xestión tributaria, financeiras e orzamentarias que permitan axustar a cero o remanente negativo da entidade. Ditas medidas, deberán complementar ás adoptadas con motivo da declaración de non dispoñibilidade de créditos por importe de 3,5 millóns de euros reflectidos na actual  prórroga do orzamento e deberán afectar a diminución do recurso ao endebedamento prevista no PEF.
O PEF 2009-2011 ten como base que a inestabilidade orzamentaria do Concello ven derivada da incorporación de remanentes de crédito financiada con remanente de tesourería para gastos con financiamento afectado. Nel, plantexase un escenario de crecemento de gastos e ingresos que, polo que fai referencia ao exercicio 2009 veuse modificada pola incidencia da crise económica nos ingresos do concello.
MEDIDAS

As medidas correctoras que propoñemos para a revisión do PEF e sanear o remanente de tesourería son as seguintes: 
a)  Incremento do aforro corrente. 
b) Conxelación do endebamento na contía xa aprobada por este Pleno (inferior á prevista no PEF actual) 
c) Control do acompasamento de gastos e ingresos na execución orzamentaria.
d) Reforzo da recadación de ingresos co obxectivo de diminuír o efecto dos axustes pola implementación do criterio de caixa (axustes SEC) e diminuír as tensións de tesourería. 
e) Reforzo da inspección fiscal que permita o incremento de recursos e a xeneralización da carga tributaria.

